
				இப்பக்கம் மெய்ப்பு பார்க்கப்படவில்லை
ஊழியல் அதிகாரம் 38

புரியினும் ஆகாவாம், பால் அல்ல; உய்த்துச் சொரியினும் போகா, தம. 376 ஊழ்வினை காரணமாக, உரிமை இல்லாத பொருள்களை எப்படிக் காப்பாற்றினாலும் நிலைக்காது. உரிமையான பொருள்களை வெறுத்து ஒதுக்கினாலும் டோகாது. வகுத்தான் வகுத்த வகை அல்லால், கோடி தொகுத்தார்க்கும் துய்த்தல் அரிது. 377 நல்ல செயல், தீய செயல் வகுத்தபடிதான் வாழ முடியுமே தவிர, கோடி கோடியாகச் செல்வத்தைச் சேர்த்து வைத்திருந்தாலும், அவற்றை நம் விருப்பம்போல் அனுபவிக்க முடியாது.

துறப்பார்மன், துப்புரவு இல்லார்-உறற்பால

ஊட்ட கழியும் எனின் 378 துன்பங்கள் வந்து தொல்லைப் படுத்தாமல் நீங்கி விடும் என்றால், பொருள் வசதி இல்லாத வறுமை யாளர்கள் கூட துறவிகள் ஆகி விடுவார்கள். நன்று ஆம் கால் நல்லவாக் காண்பவர், அன்று ஆம் கால், அல்லற்படுவது எவன்? 379 நன்மைகள் உண்டாகும்போது நல்வினை என்று கருதி மகிழ்கின்றவர், தீவினை தருகின்ற தீமைகளைக் கண்டு துன்புற்றுக் கலங்குவது ஏனோ? ஊழின் பெருவலி யா உள-மற்று ஒன்று குழினும், தான் முந்துறும்? 380 ஊழ்வினையைவிட மிகவும் வலிமை உடையது வேறு என்ன இருக்கிறது? ஊழ் வினையிலிருந்து தப்பிப்போக வேறு வழியைத் தேடினாலும் அங்கேயும் அதுவே முந்திக்கொண்டு வந்து நிற்கும். (திருவள்ளுவர் ஊழ்’ என்று குறிப்பிடுகிறார். அதை நல்ல செயல், தீய செயல், நல்வினை தீவினை விதி நியதி என்று அர்த்தம் கொள்ளலாம்.)

